
PRE-ENCOUNTER- 1

KALIGTASAN
I. BAKIT ANG LAHAT NG TAO AY KAILANGANG MALIGTAS?
A. SAPAGKAT LAHAT AY NAGKASALA
· Pagkat lahat ay nagkasala at hindi nakaabot sa kaluwalhatian ng Dios.(Ro.3:23) 

· Sa pamamagitan ng isang tao’y pumasok sa sanlibutan ang kasalanan, at sa pamamagitan ng kasalanan kamatayan. Sa ganitong paraan, lahat ng tao ay namatay pagkat lahat ay nakasala. (Roma 5:12) 

B. SAPAGKAT ANG KABAYARAN NG KASALANAN AY KAMATAYAN 
· Ngunit huwag mong kakain ang bunga ng punongkahoy ng pagkakilala sa  mabuti at masama, pagkat pag kinain mo ito, tiyak na mamatay ka. (Genesis 2:17)

· Pagkat ang kabayaran ng kasalanan ay kamatayan. (Roma 6:23) 

C. SAPAGKAT ITONG KAMATAYAN AY IMPIYERNO. PARUSANG WALANG   HANGGANG MALAYO SA DIOS.

· Ngunit sa mga duwag, hindi mananampalataya, suwail, mamamatay tao, mga namumuhay sa kahalayan, mga salamangkero, mga sumasamba sa dios-diosan at mga sinungaling, ang hantungan nila ay ang naglalagablab na lawa ng nagliliyab na asupre. Ito ang ikalawang kamatayan. (Pahayag 21:8) 

II. KALIGTASAN - ANG BIYAYA NG DIOS 
· Sapagkat sa biyaya kayo naligtas, sa pamamagitan ng pananampalataya- at ito’y hindi mula sa inyong sarili, ito’y kaloob ng Dios. ( Efeso 2:8) 

· Sapagkat inihayag ng Dios ang kanyang kagandahang – loob na nagdudulot ng kaligtasan sa lahat ng tao. Ito ang siyang umakay sa atin upang talikdan ang likong pamumuhay at damdaming makalaman. Kaya’t makapamumuhay tayo ngayon nang maayos, matuwid at karapat-dapat sa Dios. ( Tito 2:11-12) 

III. ANO ANG KAILANGANG GAWIN NG TAO UPANG MALIGTAS 

A. KAILANGANG PAGSISISHAN NIYA ANG LAHAT NIYANG KASALANAN

· Sinasabi ko sa inyo, hindi! Ngunit kung di kayo magsisisi, mapapahamak din kayong lahat. (Lukas 13:3) 

· Kayat magsisi kayo at magbalikloob – sa  Dios upang pawiin niya  ang inyong mga kasalanan. (Gawa 3 :19) 

B. KAILANGAN NIYANG MANAMPALATAYA KAY JESU – CRISTO 

· Sapagkat gayon na lamang ang pagsinta ng Dios sa sanlibutan, kaya’t ibinigay niya ang kanyang bungtong na anak, upng ang sinomang sumampalataya ay huwag mapahamak kundi magkaroon ng buhay na walang – hanggan. (Juan 3:16) 
· Ang nananaling sa Anak ay may buhay na walang – hanggan: ngunit ang hindi tumatalima sa Anak, hindi magkakaroon ng buhay- mananatili sa kanya ang poot ng Dios. (Juan 3:36) 

C. KAILANGAN NIYANG IPAHAYANG NA SI JESU-CRISTO AY PANGINOON 
· Kung ipahayag ng inyong mga labi na si Jesús ay Panginoon at mananalig ka ng buong puso na siya’y muling binuhay ng Diyos maliligtas ka. Sapagkat nanaling ang tao sa pamamagitan ng kanyang puso at sa gayo’y napapawalang- sala; at nagpapahayang sa pamamagitan ng kanyang labi at sa gayo’y naliligtas. (Roma 10:9-10)

BINABATI KITA, NATAPOS MO NA ANG UNANG ARALIN
SA IYONG PRE-ENCOUNTER SESYON!!!
PRE-ENCOUNTER- 2

MGA PAKINABANG NG KALIGTASAN

1. TAYO AY NAPATAWAD NA SA LAHAT NG ATING MGA KASALANAN 
· Sinulatan ko kayo, mahal kong mga anak pagkat ang mga kasalanan ninyo ay ipinatawad na alang- alang sa kanyang pangalan.(1 Juan 2:12)

· Sapamamagitan niya, tayo’y tinubos t pinatawad sa ating mga kasalanan. (Colosas 1:14) 

2. TAYO AY MAY BUHAY NA WALANG - HANGGAN 
· Pagkat ang kabayaran ng kasalanan ay kamatayan, ngunit ang kaloob ng Dios ay buhay na walang hanggan kay Cristo Jesus na ating Panginoon. (Roma 6:23) 

· Sinasabi ko sa inyo ang katotohanan, ang dumining sa aking salita, at sumasampalataya sa kanya na nagsugo sa akin, ay may buhay na walang hanggan, at hindi na siya hahatulan. Lumipat na siya sa buhay mula sa kamatayan. (Juan 5:24) 

3. TAYO AY IPINANGANAK NA MULI SA KAHARIAN NG DIOS
· Sapagkat muli kayong isinilang, hindi sa binhing may kamatayan, kundi walang kamatayan, sa pamamagitan ng buhay at nananatiling salita ng Dios. (1 Pedro 1:23) 

4. TAYO AY NAGING ANAK NG DIOS 
· Datapuwat ang lahat ng tumanggap sa kanya ay pinagkalooban niya ng karapatang maging anak ng Dios, samakatuwid baga’y ang lahat ng sumasampalataya sa kanyang pangalan.(Juan 1:12) 

5. TAYO AY NAGING TEMPLO NG ESPIRITU SANTO 
· Hindi ba ninyo alam na kayo’y templo ng Dios, at naninirahan sa inyo ang kanyang Espiritu? (1 Corinto 3:16) 

· Hindi ba ninyo alam na ang katawan ninyo ay templo ng Espiritu Santo na tinaggap ninyo sa Dios at nasa inyo. Hindi na kayo para sa inyong sarili. Binili kayo sa halaga. Kaya parangalan ninyo ang Dios sa pamamagitan ng inyong katawan. (1 Corinto 6:19-20)           
BINABATI KITA, NATAPOS MO NA ANG IKALAWANG ARALIN
SA IYONG PRE- ENCOUNTER SESYON!!!
PRE- ENCOUNTER-  3 

ANG KAPANGYARIHAN NG SALITA NG DIOS
Lahat ng kasulatan ay kinasiyahan ng Dios at mapapakinabangan sa pagtuturo, at pagsasamay sa katuwiran , upang ang lingkod ng Dios ay lubusang mahanda sa mabubuting gawa. (II Timoteo 3:16-17) 
1. ANO ANG “ BIBLE” O BIBLIYA?
· Ang salitang Bible  ay nagmula sa salitang Griyego na biblos na ang ibig sabihin ay aklat. Sinabi nga ni Jesus sa mga Judiong naniwala sa kanya. “Kung kayo’y manatili sa aking salita, tunay ngang kayo’y mga alagad ko. At makikilala ninyo ang katotohanan, at ang katotohanan ang magpapalaya sa indo.” (Juan 8:31-32)

2. ANG KAHALAGAHAN NG BILIYA- MALIBAN SA KAPANGYARIHANG BUMAGO NG BUHAY.  
· Ito ay salita ng Dios at Pagpapahayang Patungkol kay Cristo:

· Kami’y mga sugo ni Cristo na wari bang ang Dios ay namamanhik sa pamamagitan namin. (II Corinto 5:20) 

· Ito ay Naglalaman ng Banal na Kasulatan:

· “Ito ang tipang gagawin ko sa sambahayan ni Israel pagkaraan ng panahong “yon,” pahayang ng Panginoon. “Ang kautusan ko’y ilalagay ka sa kanilang isipan at isusulat sa kanilang puso. Ako ay magiging Dios nila at sila ay magiging bayan ko. Hindi na kailangang turuan ng isang tao ang kanyang kapwa, o ang kanyang kapatid na sasabihin, “Kilalanin mo ang Panginoon,” pagkat ako ay makikilala nilang lahat, mula sa pinakaaba hanggang sa pinakadakila,” pahayang ng Panginoon. “Pagkat ipapatawad ko ang kanilang kasalanan at hindi na aalalahanin pa ang kanilang mga kasalanan.”(Jeremias 31:33-34) 

· Ang Nilalaman:

· 66 na mga aklat.
· Ang kabuuan ng 40 manunulat mula sa iba’t ibang panahon 

· Mawawala ang langit at lupa ngunit hindi lilipasang aking mga salita.” -Mateo 24:35
· “Ang damo ay natutuyo at ang mga bulaklak ay nalalagas, ngunit ang salita na ating Dios ay nananatili magpakailanman.” (Isaias 40:8)
3. BAKIT KAKAIBA O PAMBIHIRA ANG BIBLIYA?
· Ang Bibliya ay Kapahayagan ng Dios sa Tao:

            Higit sa lahat, dapat ninyong malaman na walang hula sa kasulatan na nahayang sa sariling paliwanag  propeta. Sapagkat ang hula ay di nagmula sa kalooban ng tao, kundi nagsalita ang mga tao mula sa Dios nang kasihan sila ng kapangyarihan Espiritu Santo. (II Pedro 1:20-21)

· Ito ay Tumutukoy sa Kaligtasan ng Tao at sa Katotohanan:

            Sinabi sa kanila ni Jesús, “Sinasabi ko sa inyo ang katotohanan, hindi si Moisés ang nagbigay sa inyo ng tinapay na galing sa langit; ang aking Ama ang nagbibigay sa inyo ng tunay na tinapay na galing sa langit. Sapagkat ang tinapay ng Dios ay ‘yong bumaba mula sa langit at nagbibigay buhay sa sanlibutan. (Juan 6:32-33)

· Sinulatan ko kayo hindi dahil sa hindi ninyo alam ang katotohanan, kundi alam ninyo ito; at alam din ninyong walang kasinungalingang nagmumula sa katotohanan. (1 Juan 2:21)

4. PAANO MAG-ARAL NG SALITA NG DIOS 
· Pumili ng tamang lugar.

· Ugaliin ang pag-aaral nito.

· Magkaroon ng isang (1) notbuk na maaaring pagsulatan ng mga sumusunod araw-araw:

a. Mensahe ng Dios Para sa akin

b. Pangako ng Dios Para sa Aking Buhay

c. Utos na Dapat Sundin

d. Personal na pagsasabuhay

e. Talatang isasaulo

5. MGA BENEPISYO NG PAGIGING MALAPIT SA SALITA NG DIOS
· Ito ay Nagtuturo (Doktrina)

· Ito ay umuusig ( Nalalaman natin kung ano ang maaaring maging sanhi ng   ating pagkakasala)

· Ito ay nagtutuwid (Itinuturo sa atin ang daang dapat nating lakaran)

· Ito ay Humuhubog ng Ating  Pagkatao at Pag-uugali

BINABATI KITA, NATAPOS MO NA ANG IKATLONG ARALIN

SA IYONG PRE- ENCOUNTER SESYON!!!
PRE- ENCOUNTER-  4
MGA PRINSIPYO NG GANAP NA KALAYAAN
Sinabi pa nga ni Jesus sa mga Judiong naniwala sa kanya, “Kung kayo’y mananatili sa aking salita, tunay ngang kayo’y  mga alagad ko. At makikilala ninyo ang katotohanan, at ang katotohanan ang magpapalaya sa inyo.” (Juan 8:31-32)
Ang ginawa ni Cristo nang Siya ay naparito- ang mamatay, ilibing at mabuhay na muli ay sadyang          napakataas ng halaga. Nakatitiyak tayo na sinoman ang manampalataya makararanas ng ganap na kalayaan mula sa anumang uri ng kapangyarihan o impluwensya ng kaaway. 

“Sumasaakin ang Espiritu ng Panginoon, hinirang niya ako upang ipangaral sa mga dukha ang Magandang Balita. Sinugo niya ako upang ipahayag sa mga bihag na sila’y lalaya, ang mga bulag ay makakakita; at bibigyang kaluwagan ang mga naaapi at ipahayag ang taon ng kaligtasan ng Panginoon.”   
I. ANG KALAYAAN AY GANAP
· Kapag kanyang nararamdaman na hindi na siya hawak o napipigilan ng mga dating sumpa.

· Kapag hindi na siya pinaghaharian ng bisyo.

· Kapag mayroong kalayaan mula sa mga kasalanan ng mga ninuno o angkan.

· Kapag nararamdaman niya na ang kapangyarihan ng Dios ay malayang dumadaloy sa kanyang buhay .
Kapag pinahihintulutan  ng isang tao ang kasalanan sa kanyang buhay, ang pagkaalipin, sumpa at mga kutang- tanggulan ay mananaig aat magpapahamak sa kanyang buong buhay.

· Nawa’y ang Dios mismo, ang Dios ng kapayapaan, ang bumanal sa inyo nang lubusan. Nawa’y manatiling walang kapintasan ang buo ninyong katauhan- espiritu, kaluluwa at katawan- hanggang sa pagdating ng ating Panginoong Jesu- Cristo (I Tesalonica 5:23) – nagpapahayang ng tatlong (3) bahagi sa buhay ng tao na sinisikap kontrolin, pamunuan o alipinin ng kaaway.

II. MGA PAGKAALIPIN NA NAMAMAYANI SA TAO

· Spiritwal – Pagkat ang paningin ng mga hindi sumasampalataya ay tinakpan ng dios  ng sanlibutang ito para hindi nila makita ang liwanag ng ebanghelyong kaluwalhatian ni Cristo na siyang larawan ng Dios. (II Corinto 4:4)
· “Soulish”- Ang magnanakaw ay pumarito upang magnakaw, pumatay at manira; ngunit  naparito ako   upang magkaroon sila ng buhay at ng lubos na kasaganaan nito. (Juan 10:10)
· Pisikal
· Pinansyal – Deuteroomio 28

III. ANG BIYAYA NG DIOS PARA SA GANAP NA KALAYAAN
· Tayo ay lumaya sa pamamagitan ng kapangyarihan ng krus. Dinala ni Jesús ang lahat ng mga sumpa sa krus ayon sa Galacia 3:13 – tinubos tayo ni Cristo mula sa sumpa ng kautusan, siya ang naging sumpa alang-alang sa atin (ayon sa nasusulat, “Sinumpa ang bawat ibinitin sa punongkahoy.”). Sa krus ay pinawalang – bias Niya ang sumpa at mayroong ganap kapangyarihan na palayain tayo.

· Ang mensahe ng krus ay kamangmangan sa mga napapahamak, ngunit kapangyarihan ng Dios sa mga naliligtas. ( I Corinto 1:18)
IV. PINALAYA TAYO NG KRUS NI KRISTO MULA SA:
· Kasalanan – Roma 6:23

· Pagkaalipin sa kaaway – Gawa 10:38

· Kapahamakan – Awit 107:20

· Sakit at karamdaman – Isaias 63:9

V. PAGHAHANDA PARA SA GANAP NA  KALAYAAN

· Pagnanasa na mabuhay sa kalayaan – Mateo 11:28-30

· Alamin at kilalanin ang  mga sanhi ng pagkaalipin – Awit 139:23-24
· Pagsisisi at pagpapahayag ng mga kasalanan – Lukas 13:3

· Panghawakan ang katotohanan -  Juan 8:36

· Pananalangin at pag-aayuno – Mateo 17:21

           KUNG NAIS MO, ANG IYONG BUHAY AY GANAP NA MABABAGO!!!

BINABATI  KITA, NATAPOS MO NA ANG IKAAPAT NA ARALIN SA IYONG

PRE- ENCOUNTER SESYON!!!

